
Pius Papa VI.

Dilecte fili. nobilis vir, Salutem et Apostolicam Be-

nedictionem.

Nunquam ulla nobis inciderat dubitatio, Dilecte fili,
nobilis vir, de animi tui studio quo catholice religionis
integritatem tuendam suscepisti, 1mo plurima te laude
prosequimur, atque preecipue incendium istud Becorchia-
num extinctum agnoscimus, tibique deberi, quod per
apostolica decreta anni 1779, OMNIS isthic composita sit

perturbatio prohtemur. Quin ne in mentem quidem nobis

e S aslew 1 3l L2 ok o) ol G GLaYI e dis 1)

venerat unquam idcirco reprehendendum venerabilem fra-
trem Patriarcham Josephum de Stephanis quod tuam scilicet
protectionem ad hoc imploraverit ut suis temporalibus
ex sedis Patriarchalis reditibus succurri posset quod qui-
dem nostree etiam fuit sententiee consentaneum. lllud vero
erat quod animo nostro altissimum doloris vulnus inflixerat,
quod de ipso Patriarcha nunciabatur, ejusque contumacia,
qua scilicet subscribere noluit retractationis formulee, quee
hujus nostree de Propaganda Fide Congregationis nomine
proposita atque oblata ipsi fuit in hortis de Saida a religioso
viro Hilario de Rennes, et tamquam in propria causa judex

esset, aliam ipse valde ab illa diversam arbitrio suo compo-

suit, eamque Romam transmisit, quasi praferendam supe-

riori qua ab hac S. Petri cathedra processerat; hujusque
pertinaciae suz ut preesidium aliquod habere posset, illud
non jam a te religiosi tui principis administro, sed a viris
potentibus, quique nomini christiano inimici essent, quarere
non dubitavit. Heec sunt Josephi de Stephanis Patriarchee
crimina, atque ob hec ipsa coacti nos fuimus ipsum tamdiu
a sua dignitate suspensum retinere. Nunc vero vehementer
gaudemus datam nobis esse ab illo causam, ut horum obli-
viscamur omnium, €1 preeteritorum veniam, nostramque et

apostolicee Sedis reconciliationem et gratiam tribuamus, quo-




__Ao—

niam mandatis demum nostris obtemperavit, pureque ac
simpliciter autographe retractationis formulee subscripsit,
suosque errores confessus, eorum se peenitere, sensusque
suos intimos Apostolice sedis decretis submittere, 11sque
plane inharere profitetur. Ut ipsum ad nos revertentem
libentiore animo reciperemus, effecerunt unanimes Episco-
porum preces, Nationis vota, officia tua, gravisque illustris
ac protentissimi Josephi Principis commendatio. [taque
venerabili Fratri Episcopo Enensi tamquam delegato nostro
apostolico commitimus ut in Kesroanum veniat ac apostoli-
ca auctoritate Patriarcham in suam sedem suaque jura
restituat. Facile hinc universa Maronitarum Natio intelliget
quo in ipsam animo simus, quamque comparati omnia Ipsi
dare paternz nostree benevolentiz, gratieeque testimonia ;
neque nos in ea diligenda ullis concedere preedecessoribus
nostris, qui singulari in ipsam voluntate ac existimatione
existerint, cum ejusdem fidei integritatem ac constantiam,
ac erga Beati Petri cathedram devotionem, obsequiumque
magis in dies perspiciamus, ac inter ceeteras omnes Orientis
Nationes, Dilectissima Filiee loco, Nobisque conjuntissimae

semper habeamus. Hos ipsos animi nostri sensus tibi coram

exponet confirmabitque Episcopus Enenss, cui a Te peti-

mus ut tuam opem favoremque preesiare velis, tantoque




i

magis ipsum adiuves, quod controversiis etiam, prout ipsi

committimus, ex nostra sententia extinguendis operam dabit,
quae exorte sunt inter Patriarcham Greco-Melchitam ac
Berythi episcopum ex una parte, ac ex alia inter Monachos
S. Joannis in Soairo. Hanc ob causam ipsius praesentiam
omnino requiri duximus, omnibusque praterea apostolicis
facultatibus eumdem instruximus, ut tanto facilius et illam
quee jam viget quaestionem et aliam quamcumque componere
valeat, utque hunc in modum Natio omnis pacis concordigeque
fructus percipere universim possit atque diutissime perfrui.
Qui tuas ad Nos attulit literas dilectus filius Sacerdos
Josephus Thian, idem hasce nostras tibi reddet ; atque cum
is apud nos impositum isthic sibi munus multa cum laude
obierit, eumdem nostra commendatione dignum judicamus,
neque dubit sumus quin plurimum eodem apud Te pondus
sit habitura. Demum in nostree erga Te paternz caritatis
pignus Apostolicam benedictionem divinorum munerum
auspicem. Tibi, dilecte Fili, Nobilis vir, peramanter imper-

timur.
Datum Rome apud S. Mariam Majorem, sub annulo
a bras

Piscatoris, die 28" 7 1784, Pontificatus nostri anno

decimo.

